
ଓଂ  ଶୁକ୍ଲାଂବରଧରଂ -ଵିଁଷ୍ଣୁଂ  ଶଶିଵର୍ଣଂ  ଚତୁର୍ଭୁଜମ୍।
ପ୍ରସନ୍ନଵଦନଂ  ଧ୍ୟାୟେତ୍ସର୍ଵ  ଵିଘ୍ନୋପଶାଂତୟେ  ॥

ଓଂ  ଭୂଃ  ଓଂ  ଭୁଵଃ॑  ଓଗ୍ ମ୍॒  ସୁଵଃ॑  ଓଂ  ମହଃ॑  ଓଂ  ଜନଃ  ଓଂ
ତପଃ॑  ଓଗ୍ ମ୍  ସ॒ତ୍ୟଂ  ଓଂ  ତତ୍ସ॑ଵି॒ତୁର୍ଵରେ᳚ଣ୍ୟଂ॒
ଭର୍ଗୋ॑ଦେ॒ଵସ୍ୟ॑  ଧୀମହି  ଧିୟୋ॒  ୟୋ  ନଃ॑
ପ୍ରଚୋ॒ଦୟା᳚ତ୍  ॥  ଓଂ  ଆପୋ॒  ଜ୍ୟୋତୀ॒ରସୋ॒ଽମୃତଂ॒
ବ୍ରହ୍ମ॒  ଭୂର୍ଭୁଵ॒ସ୍ସୁଵ॒ରୋମ୍  ॥

ମମୋପାତ୍ତ -ସମସ୍ତ -ଦୁରିତକ୍ଷୟଦ୍ଵାରା  ଶ୍ରୀପରମେଶ୍ଵର
ପ୍ରୀତ୍ୟର୍ଥଂ  ଆଦିତ୍ୟାଦି  ନଵଗ୍ରହ  ଦେଵତା  ପ୍ରସାଦ
ସିଦ୍ଧ୍ୟର୍ଥଂ  ଆଦିତ୍ୟାଦି  ନଵଗ୍ରହ  ନମସ୍କାରାନ୍
କରିଷ୍ୟେ  ॥

ଓଂ  ଆସ॒ତ୍ୟେନ॒  ରଜ॑ସା॒  ଵର୍ତ॑ମାନୋ
ନିଵେ॒ଶୟ॑ନ୍ନ॒ମୃତଂ॒  ମର୍ତ୍ୟଂ॑ଚ  ।  ହି॒ର॒ଣ୍ୟୟେ॑ନ
ସଵି॒ତା  ରଥେ॒ନାଽଽଦେ॒ଵୋ  ୟା॑ତି॒ଭୁଵ॑ନା  ଵି॒ପଶ୍ୟନ୍॑
॥  ଅ॒ଗ୍ନିଂ  ଦୂ॒ତଂ -ଵୃଁ॑ଣୀମହେ॒  ହୋତା॑ରଂ -
ଵିଁ॒ଶ୍ଵଵେ॑ଦସମ୍  ।  ଅ॒ସ୍ୟ  ୟ॒ଜ୍ଞସ୍ୟ॑  ସୁ॒କ୍ରତୁମ୍᳚  ॥
ୟେଷା॒ମୀଶେ॑  ପଶୁ॒ପତିଃ॑  ପଶୂ॒ନାଂ  ଚତୁ॑ଷ୍ପଦାମୁ॒ତ  ଚ॑
ଦ୍ଵି॒ପଦା᳚ମ୍  ।  ନିଷ୍କ୍ରୀ॑ତୋ॒ଽୟଂ -ୟଁ॒ଜ୍ଞିୟଂ॑
ଭା॒ଗମେ॑ତୁ  ରା॒ୟସ୍ପୋଷା॒  ୟଜ॑ମାନସ୍ୟ  ସଂତୁ  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ଆଦି॑ତ୍ୟାୟ॒
ନମଃ॑  ॥  1 ॥

ଓଂ  ଆପ୍ୟା॑ୟସ୍ଵ॒  ସମେ॑ତୁ  ତେ  ଵି॒ଶ୍ଵତ॑ସ୍ସୋମ॒
ଵୃଷ୍ଣି॑ୟମ୍  ।  ଭଵା॒  ଵାଜ॑ସ୍ୟ  ସଂଗ॒ଥେ  ॥  ଅ॒ପ୍ସୁମେ॒
ସୋମୋ॑  ଅବ୍ରଵୀଦଂ॒ତର୍ଵିଶ୍ଵା॑ନି  ଭେଷ॒ଜା  ।
ଅ॒ଗ୍ନିଂଚ॑  ଵି॒ଶ୍ଵଶଂ॑ଭୁଵ॒ମାପ॑ଶ୍ଚ  ଵି॒ଶ୍ଵଭେ॑ଷଜୀଃ
॥  ଗୌ॒ରୀ  ମି॑ମାୟ  ସଲି॒ଲାନି॒  ତକ୍ଷ॒ତ୍ୟେକ॑ପଦୀ
ଦ୍ଵି॒ପଦୀ॒  ସା  ଚତୁ॑ଷ୍ପଦୀ  ।  ଅ॒ଷ୍ଟାପ॑ଦୀ॒  ନଵ॑ପଦୀ
ବଭୂ॒ଵୁଷୀ॑  ସ॒ହସ୍ରା᳚କ୍ଷରା  ପର॒ମେ  ଵ୍ୟୋ॑ମନ୍ନ୍  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ସୋମା॑ୟ॒  ନମଃ॑  ॥
2 ॥



ଓଂ  ଅ॒ଗ୍ନିର୍ମୂ॒ର୍ଧା  ଦି॒ଵଃ  କ॒କୁତ୍ପତିଃ॑
ପୃଥି॒ଵ୍ୟା  ଅ॒ୟମ୍  ।  ଅ॒ପାଗ୍ ମ୍ରେତାଗ୍ ମ୍॑ସି  ଜିନ୍ଵତି
॥  ସ୍ୟୋ॒ନା  ପୃ॑ଥିଵି॒  ଭଵା॑ଽନୃକ୍ଷ॒ରା  ନି॒ଵେଶ॑ନୀ  ।
ୟଚ୍ଛା॑ନ॒ଶ୍ଶର୍ମ॑  ସ॒ପ୍ରଥାଃ᳚  ॥  କ୍ଷେତ୍ର॑ସ୍ୟ॒
ପତି॑ନା  ଵ॒ୟଗ୍ ମ୍ହି॒ତେ  ନେ॑ଵ  ଜୟାମସି  ।  ଗାମଶ୍ଵଂ॑
ପୋଷୟି॒ତ୍ .ଂଵା  ସ  ନୋ॑  ମୃଡାତୀ॒ଦୃଶେ᳚  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ଅଂଗା॑ରକାୟ॒
ନମଃ॑  ॥  3 ॥

ଓଂ  ଉଦ୍ବୁ॑ଧ୍ୟସ୍ଵାଗ୍ନେ॒
ପ୍ରତି॑ଜାଗୃହ୍ୟେନମିଷ୍ଟାପୂ॒ର୍ତେ  ସଗ୍ 
ମ୍ସୃ॑ଜେଥାମ॒ୟଂଚ॑  ।  ପୁନଃ॑  କୃ॒ଣ୍ଵଗ୍ଗ୍ ସ୍ତ୍ଵା॑
ପି॒ତରଂ॒ -ୟୁଁଵା॑ନମ॒ନ୍ଵାତାଗ୍ ମ୍॑ସୀ॒ତ୍ତ୍ଵୟି॒
ତଂତୁ॑ମେ॒ତମ୍  ॥  ଇ॒ଦଂ -ଵିଁଷ୍ଣୁ॒ର୍ଵିଚ॑କ୍ରମେ
ତ୍ରେ॒ଧା  ନିଦ॑ଧେ  ପ॒ଦମ୍  ।  ସମୂ॑ଢମସ୍ୟପାଗ୍ ମ୍  ସୁ॒ରେ  ॥
ଵିଷ୍ଣୋ॑  ର॒ରାଟ॑ମସି॒  ଵିଷ୍ଣୋଃ᳚  ପୃ॒ଷ୍ଠମ॑ସି॒
ଵିଷ୍ଣୋ॒ଶ୍ଶ୍ନପ୍ତ୍ରେ᳚ସ୍ଥୋ॒  ଵିଷ୍ଣୋ॒ସ୍ସ୍ୟୂର॑ସି॒
ଵିଷ୍ଣୋ᳚ର୍ଧ୍ରୁ॒ଵମ॑ସି  ଵୈଷ୍ଣ॒ଵମ॑ସି॒  ଵିଷ୍ଣ॑ଵେ
ତ୍ଵା  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ବୁଧା॑ୟ॒  ନମଃ॑  ॥
4 ॥

ଓଂ  ବୃହ॑ସ୍ପତେ॒  ଅତି॒ୟଦ॒ର୍ୟୋ  ଅର୍ 
ହା᳚ଦ୍ଦ୍ୟୁ॒ମଦ୍ଵି॒ଭାତି॒  କ୍ରତୁ॑ମ॒ଜ୍ଜନେ॑ଷୁ
।ୟଦ୍ଦୀ॒ଦୟ॒ଚ୍ଚଵ॑ସର୍ତପ୍ରଜାତ॒  ତଦ॒ସ୍ମାସୁ॒
ଦ୍ରଵି॑ଣଂଧେହି  ଚି॒ତ୍ରମ୍  ॥  ଇଂଦ୍ର॑ମରୁତ୍ଵ  ଇ॒ହ
ପା॑ହି॒  ସୋମଂ॒ -ୟଁଥା॑  ଶାର୍ୟା॒ତେ  ଅପି॑ବସ୍ସୁ॒ତସ୍ୟ॑  ।
ତଵ॒  ପ୍ରଣୀ॑ତୀ॒  ତଵ॑  ଶୂର॒ଶର୍ମ॒ନ୍ନାଵି॑ଵାସଂତି
କ॒ଵୟ॑ସ୍ସୁୟ॒ଜ୍ଞାଃ  ॥  ବ୍ରହ୍ମ॑ଜଜ୍ଞା॒ନଂ  ପ୍ର॑ଥ॒ମଂ
ପୁ॒ରସ୍ତା॒ଦ୍ଵିସୀ॑ମ॒ତସ୍ସୁ॒ରୁଚୋ॑  ଵେ॒ନ  ଆ॑ଵଃ  ।
ସବୁ॒ଧ୍ନିୟା॑  ଉପ॒ମା  ଅ॑ସ୍ୟ  ଵି॒ଷ୍ଠାସ୍ସ॒ତଶ୍ଚ॒
ୟୋନି॒ମସ॑ତଶ୍ଚ॒  ଵିଵଃ॑  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ବୃହ॒ସ୍ପତ॑ୟେ॒
ନମଃ॑  ॥  5 ॥

ଓଂ  ପ୍ରଵ॑ଶ୍ଶୁ॒କ୍ରାୟ॑  ଭା॒ନଵେ॑  ଭରଧ୍ଵମ୍  ।  ହ॒ଵ୍ୟଂ
ମ॒ତିଂ  ଚା॒ଗ୍ନୟେ॒  ସୁପୂ॑ତମ୍  ।  ୟୋ  ଦୈଵ୍ୟା॑ନି॒
ମାନୁ॑ଷା  ଜ॒ନୂଗ୍ ମ୍ଷି॑  ଅଂ॒ତର୍ଵିଶ୍ଵା॑ନି  ଵି॒ଦ୍ମ
ନା॒  ଜିଗା॑ତି  ॥  ଇଂ॒ଦ୍ରା॒ଣୀମା॒ସୁ  ନାରି॑ଷୁ  ସୁ॒ପତ୍ .
ଂଈ॑ମ॒ହମ॑ଶ୍ରଵମ୍  ।  ନ  ହ୍ୟ॑ସ୍ୟା  ଅପ॒ରଂଚ॒ନ  ଜ॒ରସା॒
ମର॑ତେ॒  ପତିଃ॑  ॥  ଇଂଦ୍ରଂ॑ -ଵୋଁ  ଵି॒ଶ୍ଵତ॒ସ୍ପରି॒



ହଵା॑ମହେ॒  ଜନେ᳚ଭ୍ୟଃ  ।  ଅ॒ସ୍ମାକ॑ମସ୍ତୁ॒  କେଵ॑ଲଃ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ଶୁକ୍ରା॑ୟ॒
ନମଃ॑  ॥  6 ॥

ଓଂ  ଶନ୍ନୋ॑  ଦେ॒ଵୀର॒ଭିଷ୍ଟ॑ୟ॒  ଆପୋ॑  ଭଵଂତୁ  ପୀ॒ତୟେ᳚  ।
ଶଂ ୟୋଁର॒ଭିସ୍ର॑ଵଂତୁ  ନଃ  ॥  ପ୍ରଜା॑ପତେ॒  ନ
ତ୍ଵଦେ॒ତାନ୍ୟ॒ନ୍ୟୋ  ଵିଶ୍ଵା॑  ଜା॒ତାନି॒  ପରି॒ତା
ବ॑ଭୂଵ  ।  ୟତ୍କା॑ମାସ୍ତେ  ଜୁହୁ॒ମସ୍ତନ୍ନୋ॑  ଅସ୍ତୁ
ଵ॒ୟଗ୍ଗ୍ ସ୍ୟା॑ମ॒  ପତ॑ୟୋ  ରୟୀ॒ଣାମ୍  ॥  ଇ॒ମଂ -
ୟଁ॑ମପ୍ରସ୍ତ॒ରମାହି  ସୀଦାଽଂଗି॑ରୋଭିଃ  ପି॒ତୃଭି॑ସ୍ସଂ 
ଵିଁଦା॒ନଃ  ।  ଆତ୍ଵା॒  ମଂତ୍ରାଃ᳚  କଵିଶ॒ସ୍ତା
ଵ॑ହଂତ୍ଵେ॒ନା  ରା॑ଜନ୍ \, ହ॒ଵିଷା॑  ମାଦୟସ୍ଵ  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ଶନୈଶ୍ଚ॑ରାୟ॒
ନମଃ॑  ॥  7 ॥

ଓଂ  କୟା॑  ନଶ୍ଚି॒ତ୍ର  ଆଭୁ॑ଵଦୂ॒ତୀ  ସ॒ଦାଵୃ॑ଧ॒ସ୍ସଖା᳚  ।
କୟା॒  ଶଚି॑ଷ୍ଠୟା  ଵୃ॒ତା  ॥  ଆଽୟଂଗୌଃ
ପୃଶ୍ନି॑ରକ୍ରମୀ॒ଦସ॑ନନ୍ମା॒ତରଂ॒  ପୁନଃ॑  ।  ପି॒ତରଂ॑ଚ
ପ୍ର॒ୟଂତ୍ସୁଵଃ॑  ॥  ୟତ୍ତେ॑  ଦେ॒ଵୀ  ନିର୍ ଋ॑ତିରାବ॒ବଂଧ॒
ଦାମ॑  ଗ୍ରୀ॒ଵାସ୍ଵ॑ଵିଚ॒ର୍ତ୍ୟମ୍  ।  ଇ॒ଦଂତେ॒
ତଦ୍ଵିଷ୍ୟା॒ମ୍ୟାୟୁ॑ଷୋ॒  ନ  ମଧ୍ୟା॒ଦଥା॑ଜୀ॒ଵଃ
ପି॒ତୁମ॑ଦ୍ଧି॒  ପ୍ରମୁ॑କ୍ତଃ  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତାୟ  ରାହ॑ଵେ॒  ନମଃ॑  ॥
8 ॥

ଓଂ  କେ॒ତୁଂକୃ॒ଣ୍ଵନ୍ନ॑କେ॒ତଵେ॒  ପେଶୋ॑  ମର୍ୟା
ଅପେ॒ଶସେ᳚  ।  ସମୁ॒ଷଦ୍ଭି॑ରଜାୟଥାଃ  ॥  ବ୍ର॒ହ୍ମା
ଦେ॒ଵାନାଂ᳚  ପଦ॒ଵୀଃ  କ॑ଵୀ॒ନାମୃଷି॒ର୍ଵିପ୍ରା॑ଣାଂ
ମହି॒ଷୋ  ମୃ॒ଗାଣା᳚ମ୍  ।
ଶ୍ୟେ॒ନୋଗୃଧ୍ରା॑ଣା॒ଗ୍॒ସ୍ଵଧି॑ତି॒ର୍ଵନା॑ନା॒ଗ୍ 
ମ୍॒  ସୋମଃ॑  ପ॒ଵିତ୍ର॒ମତ୍ୟେ॑ତି॒  ରେଭନ୍॑  ॥  ସଚି॑ତ୍ର
ଚି॒ତ୍ରଂ  ଚି॒ତୟନ୍᳚ତମ॒ସ୍ମେ  ଚିତ୍ର॑କ୍ଷତ୍ର
ଚି॒ତ୍ରତ॑ମଂ -ଵଁୟୋ॒ଧାମ୍  ।  ଚଂ॒ଦ୍ରଂ  ର॒ୟିଂ
ପୁ॑ରୁ॒ଵୀରମ୍᳚  ବୃ॒ହଂତଂ॒
ଚଂଦ୍ର॑ଚଂ॒ଦ୍ରାଭି॑ର୍ଗୃଣ॒ତେ  ୟୁ॑ଵସ୍ଵ  ॥
ଓଂ  ଅଧିଦେଵତା  ପ୍ରତ୍ୟଧିଦେଵତା  ସହିତେଭ୍ୟଃ
କେତୁ॑ଭ୍ୟୋ॒  ନମଃ॑  ॥  9 ॥

॥  ଓଂ  ଆଦିତ୍ୟାଦି  ନଵଗ୍ରହ  ଦେଵ॑ତାଭ୍ୟୋ॒  ନମୋ॒  ନମଃ॑  ॥
॥  ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

